
TE REO MĀORI 
 

Kaupapa Ako: Hauora & Ngā Toi 

Tau Pakeke : Tau 3 me te Tau 4 

Whāinga Ako Kia ngakau nui, kia ngakau mahaki tātou ki a tātou anō.  
Kia whai wāhi ki rō whakaari; te waihanga, te whakahaere, te tū.  

Hononga ki Te 
Marautanga o 

Aotearoa 
 

 

Hauora 

Whanaungatanga  

1. Ka whakaatu i ngā huarahi hei whai, hei whakaū, hei whakakaha ake i ngā hononga i 

waenganui i te tokorua, i te rōpū, i ngā horopaki huhua hokiTe Whakawhiti Whakaaro  

Ngā Toi 

Ngā Mahi ā Rēhia 

Ka tūhura, ka whakamahi, ka whai māramatanga, ka whakanui:  

-​ i ngā huānga o te whakaari mā te tinana, mā te oro, me te kupu 

-​ I  te whakamahi tahi i te tinana me te reo i roto i ngā horopaki huhua 

-​ i āna mahi whakaari me ā ētahi atu.  

Ngā Hononga 
ki Te Aho 

Matua 

 

 
Te Ira Tāngata 
1.5       He tapu te tangata ahakoa ko wai. Kohungahunga mai, tamariki mai, taipakeke 
mai, kaumatua mai, he tapu katoa. Kia kaua te hunga o ngä Kura Kaupapa Mäori e 
tukino, e whakaiti, e whaka-parahako i te tangata, e mahi puhaehae ranei ki etahi atu. 
Kia ngakau mahaki ratou ki a ratou, ki te iwi whanui, ki a Tauiwi hoki.  
 
Ahuatanga Ako 
5.7       He mea nui tērā te manaaki tangata.  Kia kite ngā tamariki i te āhua o te 
manaaki, i tōna kāinga, i te kura, i te marae.  A tōna wā ka tū rātou ki te āwhina i ngā 
mahi manaaki.   

Ngā 
Mōhiotanga o 

Mua 

Kua kōrerohia te kaupapa whakaweti i roto i ngā wiki, wāhanga, tau o mua nō reira 
ehara i te kaupapa hou rawa ki ngā ākonga.  
Ka mahi, ka waihanga whakaari mātou 1x te ata o te wiki mō te 45min ki te taha o te 
kura kātoa, nō reira he wheako tā ngā tamariki kātoa o tēnei akomanga ki ngā mahi 
whakaari.  
 
 

 

https://tmoa.tki.org.nz/Te-Marautanga-o-Aotearoa
https://tmoa.tki.org.nz/Te-Marautanga-o-Aotearoa

Raupapatanga 
Ako 

 

 

I mataki mātou i te whitiahua o Oti te Nanekoti i roto i te reo i te wāhanga ako i mua i 
tēnei.  
 
Ka tīmata ki te whakawhiti kōrero mō te tino kaupapa o te whitiahua/whakaari o Oti te 
Nanekoti.  
Ka whakamārama atu kei te waihanga whakaari mātou ēngari me whakamahana i te 
tinana i te hinengaro i te tuatahi: 

-​ Me karanga atu he momo nekehanga, he momo kiripuaki e taea na rātou te 
whakaari mai. Hei tauira: he ngeru, he pāpā e whakamoe pēpi ana, he poraka, 
he kuia pukuriri.  

 
Nō muri mai te whakamahana tinana, ka whakawai i tētahi whakaari. Ka whakamahi i te 
pakiwaitara a Oti te Nanekoti hei wahi tīmata. Ka whakarite i ngā tamariki ki ngā 
tūranga mō tētahi wāhanga o te pakiwaitara. Ka tukuna kia rātou kia whakaari mai. Kia 
mutu, ka kōrerohia ngā painga, ngā kore painga me ngā wahi me 
whakapakari/whakapai ake.  
 
Ka pātai anō he aha te kaupapa mātua o Oti te Nanekoti hei aronga mō ngā whakaari 
ka mahia i ngā rangi me ngā wiki e heke mai ana.  
 

Rauemi 
 
 

Te whitiahua o Oti te Nanekoti - Oat The Goat 

Arotake 
 
 

Kiko o te akoranga: Kia whai māramatanga ki ngā mahi i roto i te whakaari. Kia 
whai māramatanga hoki ki te kaupapa mātua o Oti te Nanekoti, āra ko te 
whakaweti tērā. I whai wā matou ki te kōrero mō ngā mahi whakariterite me ngā 
tūranga i roto i te akoranga nei, i whai wā hoki mātou ki te whakawai ētahi o ēnei 
mahi. I kite au kua whai māramatanga rātou ki te kaupapa o Oti te Nanekoti, 
ēngari kāore i te mārama rawa atu. Ka aro kau atu ki te kaupapa whakaweti i te 
akoranga e whai ake.  
Te tere o te akoranga: Tino roa te akoranga nei. I te tīmatanga, he aronga 
mātua tōku ēngari i pekepeke haere mātou ki ngā kaupapa rerekē, ahakoa he 
hāngaitanga ki ngā mahi i whakaroa i te akoranga nei.  
Te puaki o ngā mahi - E rata rawa ana rātou ki te whitiahua Oti te Nanekoti nō 
reira i te rongo rawa ki te hīkaka me te harikoa o ngā tamariki.  
Māramatanga ā ngā akonga- I mua mai, i whakaaro au he māramatanga pai 
rawa tau tō ngā ākonga kātoa ēngari nō muri kua kite au me aro rawa mātou ki 
te kaupapa o te whakaweti, kia kaua e aro noa ki te waihanga i te whakaari Oti 
te Nanekoti.  

 

http://oatthegoat.co.nz/

